
Want julle staan in diens van die Here Christus...

Ons sing in die kar: ’n Hardwerkende man, wat sy Here ken, by sy beginsels staan. Dis 
’n ware man, ’n hardwerkende man (Appel, Hardwerkende Man), en ons sing in die kerk: 
Die werk behoort aan U, ons Heer – die werk waarin ons staan. Gee daarom, Heer, dat 
hierdie werk nooit sal ten gronde gaan (Gesang 527: 1).

Die werk wat ons doen, is gedurig in ons gedagtes, en Werkersdag wat ons as land hierdie 
week herdenk, gee aan ons die geleentheid om weer daaroor na te dink as gelowiges.

Werkersdag soos ons dit vandag ken, het sy oorsprong in die laat 1880’s in die VSA en het 
mettertyd ook posgevat in Europa waar die tradisionele heidense feesdag van 1 Mei nuwe 
inhoud gegee is deur die fokus op die vakbondbeweging en die regte van werkers. In ons eie 
land het hierdie vakansiedag ’n jaarlikse instelling geword na 1994, met ’n fokus op die regte 
van werkers, asook die rol wat die vakbondbeweging in Suid-Afrika gespeel het in die stryd teen 
apartheid. Die dag het wêreldwyd ’n onmiskenbare sterk politieke kleur in sy oorsprong asook 
die amptelike regverdiging vir sy voortbestaan as vakansiedag. Of almal, werkers ingesluit, wat 
hierdie vakansiedag geniet, enige oomblik gebruik om na te dink oor die motivering waarom 
die dag geskep is en steeds gevier word, is egter te betwyfel.

As gelowiges vorm ons werk deel van die erediens van die lewe wat ons elke dag kan vier. 
Die werk wat ek en jy elke dag doen, of ons daarvoor betaal word of nie, hoef nie deur regte 
beskerm te word nie. Dit behoort ook nie gebruik te word as politieke speelbal nie, maar kan 
en behoort dalk veel belangriker ’n geloofsdaad te wees, kinders van God wat besig is in die 
teenwoordigheid van hul Here.

Die brief aan die Kolossense wys vir ons in hoofstuk 3: 22-24 wat die gesindheid van gelowiges 
teenoor ons werk moet wees, wanneer daar gepraat word met gelowige slawe wat saam 
met hul eienaars deel is van die gemeente. Die bestaande sosiale orde waarin die slawe en 
eienaars gestaan het, het meegebring dat die slawe vroeër hul werk gedoen het onder dwang 
en selfs met weersin, maar nou as gelowiges behoort die slawe se siening van hul werk, selfs 
hul werk as slawe, anders te wees: Slawe, julle moet julle aardse eienaars in alle opsigte 
gehoorsaam – nie met oëdiens asof julle mense wil behaag nie, maar met ’n opregte 
hart, uit ontsag vir die Here. Wat julle ook al doen, werk met geesdrif, soos vir die Here, 
en nie soos vir mense nie, in die wete dat julle ’n erfdeel as beloning van die Here sal 
ontvang; want julle staan in diens van die Here Christus (AFR2020).

Want julle staan in diens van die Here Christus – hierdie perspektief op die werk wat ons elke 
dag moet doen, gee aan ons as gelowiges die geleentheid om van ons werk ’n geloofsdaad, 
’n daad van dankbaarheid, en selfs ook ’n daad van vreugde te maak! Terwyl ons begrip en 
geduld kan toon vir ander in ons land wat steeds hul werk sien as ’n politieke instrument, weet 
kinders van God dat wat ons ook al doen – ons dit doen vir die Here!

Ds Ivan Katzke, Bloemfontein

Die Raad van Finansies het enkele jare gelede besluit dat die Kerk ’n voorbeeld vir die 
wêreld moet stel. Daarom is Hemelvaartdag (vanjaar Donderdag 9 Mei) vir die personeel 
van die Sinodale Dienssentrum ’n vakansiedag. Let dus asseblief daarop dat die Sinodale 
Dienssentrum gesluit is vir dié dag. Gemeentes kan gerus oorweeg om dieselfde te doen 
met hul kerkkantore.

Lief en leed

 • Die volgende predikante verjaar tot 10 Mei, en word hartlik geluk gewens:

 ○ Donderdag 2 Mei: Ds HJ (Henk) Labuschagne (34) (Silverton)
 ○ Saterdag 4 Mei: Ds PJ (Pierre) Roets (52) (Springs-Oos) 
 ○ Sondag 5 Mei: Drr JP (Johan) Bester (61) (Randfontein Midpark),    

 H (Hein) Delport (46) (Swartkop) en      
 EB (Ernest) Marran (63) (Losberg) 

 ○ Woensdag 8 Mei: Ds L (Lamé) Janse van Rensburg (26) (Rooihuiskraal) 
 ○ Donderdag 9 Mei: Ds L (Leon) Geel (62) (Grimbeekpark) 
 ○ Vrydag 10 Mei: Di FH (Frans) Ras (57) (Nigel) en      

 GJW (Gert) van der Merwe (76) (emeritus)

Gemeentes en bediening

Ds Geo Smit

 • Ds GJ (Geo) Smit (Potchefstroom-Suid) het ’n beroep ontvang na Potchefstroom-Suid 
(deeltyds). Hy het die beroep aanvaar. 

 • Ds P (Paul) Buitendag (emeritus) se e-posadres het verander. Sy nuwe e-posadres is 
ds.paulbuitendag@gmail.com. 

 • Gemeente Jeffreysbaai se ou Telkomnommer (042 296 2448) is nie meer in werking nie. 
Die nuwe nommer vir die gemeentekantoor is 079 643 5798.

 • Gemeente Bergsig: 70-jarige bestaansfees:
 ○ Vrydag 17 Mei om 17:00: Braaivleisvure word aangesteek. Pap, sous en vure word 

voorsien. Bring eie eetgerei, vleis en drinkgoed.
19:00: Bingo-aand begin. Toegang gratis.

 ○ Saterdag 18 Mei: Fees begin om 09:00. Verskeie stalletjies en eetgoed – ontbytburgers, 
pannekoek gevul met maalvleis, kaneelsuikerpannekoek, bunny chow met gevulde 
room-hoenderlewer of maalvleis. Aandenkings te koop. Elke uur, vir 7 ure, is daar 
gelukkige trekkings.

 ○ Sondag 19 Mei: Erediens om 09:00, waargeneem deur ons moedergemeente se 
predikant, ds Stephen de Beer. Verversings na die erediens.

 ○ Woensdag 22 Mei: Die gemeente is amptelik 70 jaar oud.
 ○ Sondag 26 Mei: Nagmaalerediens gelei deur ds Janine Bevolo-Manders van die 

Algemene Kommissie. Na die erediens eet en kuier die gemeente saam.
Navrae: Sakkie Prinsloo 066 255 6612 / Kobus Venter 082 859 9808

 • Werkruimte vir voltydse bediening: Gemeente Wolmaransstad. Gemeente 
Wolmaransstad in die ring van Maquassi beskik oor ’n vakante werkruimte vir ’n voltydse 
predikant. Wolmaransstad is ’n plattelandse gemeente. Die ekonomiese ruggraat van 
die omgewing is landbou. Die gemeente wil graag ’n jongerige, dinamiese, standvastige 
predikant hê, wat sy/haar roeping as bedienaar van die Woord en as pastor voorop stel. 
Die gemeente beskik oor ’n ruim pastorie. Predikante wat belangstel om na die gemeente 
beroep te word, kan ’n verkorte CV stuur aan die skriba, diaken Strepies Rossouw, by 
nhkwolmaransstad@gmail.com, voor 22 Mei 2024. Die kerkraad is nie verplig om een 
van die aansoekers te beroep nie en behou die reg voor om die lys van kandidate na die 
sluitingsdatum te verklein of te vergroot, en mag selfs ander kandidate nader. Die datum 
van diensaanvaarding sal met die suksesvolle kandidaat bespreek word.

mailto:ds.paulbuitendag@gmail.com
mailto:nhkwolmaransstad@gmail.com

 • Werkruimte vir deeltydse bediening: Gemeente Meyerton. Aansoeke word ingewag van 
gelegitimeerde predikante van die NHKA of die NG Kerk om die werkruimte te vul na die 
siekte-emeritaat van die vorige predikant.

Gemeente: Die erediens en suiwer Woordverkondiging staan sentraal in die gemeente. 
Kontak met die lidmate en huisbesoek is baie belangrik. Die gemeente reik ook uit na die 
gemeenskap met verskillende projekte. Die gemeente is 74 jaar oud en het 135  belydende 
lidmate en 30 dooplidmate. Die kerkgebou is in Meyerton (op die hoek van Reitz- en 
Holidaystraat). Die pastorie is tans nie beskikbaar nie.

Vergoeding: Die gemeente kan die predikant vergoed met ’n totale pakket van R270 000 
per jaar.

Leraarsprofiel: Die leraar moet lief wees vir die Here en sy kerk. Die Hervormde identiteit 
en etos is vir die gemeente belangrik.

Aansoeke sluit op 31 Mei 2024.  Aansoeke moet vergesel wees van ’n CV en ’n kort 
verslag van die kandidaat se VBO-krediete. Met ontvangs van die CV sal ’n vraelys aan 
u gestuur word. Die vraelys moet eerlik en sorgvuldig ingevul word. Dit moet per e-pos 
gestuur word aan die skriba (Sollie Benson) by solliebenson0@gmail.com. Enige ander 
navrae kan ook aan hom by 082 686 5949 gerig word. Aansoekers moet beskikbaar wees 
om ’n erediens by die gemeente te kom lei. Alle aansoeke word vertroulik hanteer. Die 
kerkraad is nie verplig om een van die aansoekers te beroep nie.

Vergaderings

 • Vrydag 10 Mei:   Moderamen
 • Donderdag 16 Mei om 10:00: Komitee vir Argief, Museum en Biblioteek    

     (in Transvaal-konferensiekamer, Voortrekkermonument)

Kerklike publikasies

 • In die Mei 2024-uitgawe van Die Hervormer deel prof Wim Dreyer die Kommissie van die 
Algemene Kerkvergadering se bekommernisse oor verskeie aktuele aangeleenthede in Suid-
Afrika. Dr Johan van Staden, redakteur, skryf oor Pinkster en die werking van die Heilige 
Gees in ons lewens. Dr Sanrie de Beer vertel van die Philadelphia-Studentegemeente se 
uitreikaksies, en ds Schalk Zastron vertel van Ermelo en Ermelo-Suid se projek om fondse 
in te samel vir Bybelverspreiding. Dr Robert Jones verduidelik die unieke verstaan van ’n 
kerkorde. Bykomend tot die verspreiding van die gedrukte weergawe van Die Hervormer, 
word die artikels van elke uitgawe op die Kerk se webblad geplaas, en ’n pdf-weergawe 
word ook aan predikante en gemeentes beskikbaar gestel. 

 • Die dag toe my min genoeg raak... 
toe pas oorvloed in my hand se palm... 
Yolande Brittnell-Steyn 
(Uit: Plooie en Psalms)

In die 2024 Herfs-uitgawe van Vroueflitse gee die NHSV aandag aan artikels gefokus op 
geestesgesondheid en ouerskapbetrokkenheid. Ds Janine Bevolo-Manders, Witfontein/
Rustenburg-Tuine, fokus op ouerbetrokkenheid en hoe die boodskap Skryf jou eie 
opskrif oorgedra moet word. Wializé Rocher, visetesourier NHSV Hoofbestuur, gee ons 
geestesgesondheid ’n hupstoot met Vrou, jy is genoeg! Volg die skakel https://nhsv.org.
za/publikasies/ 

mailto:solliebenson0@gmail.com
https://eur02.safelinks.protection.outlook.com/?url=https%3A%2F%2Fnhsv.org.za%2Fpublikasies%2F&data=05%7C02%7Cproduksie%40nhk.co.za%7C1026feaa7e5948eac7f008dc66b2a5e9%7C7038b565ddf142c58877599c22f69a46%7C0%7C0%7C638498164713926843%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=Nm%2FfsjWViQUSVX5bIhEbbk%2B5cz7Sbd1QRHmJ1IK1bpA%3D&reserved=0
https://eur02.safelinks.protection.outlook.com/?url=https%3A%2F%2Fnhsv.org.za%2Fpublikasies%2F&data=05%7C02%7Cproduksie%40nhk.co.za%7C1026feaa7e5948eac7f008dc66b2a5e9%7C7038b565ddf142c58877599c22f69a46%7C0%7C0%7C638498164713926843%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=Nm%2FfsjWViQUSVX5bIhEbbk%2B5cz7Sbd1QRHmJ1IK1bpA%3D&reserved=0

’n Gedig

Duine

duine het nie agendas nie
dit kan nie laat kom
of vroeg vertrek
verkeerde besluite neem
en bekommerd wees nie
duine hoef nie voluit te leef
bang te wees vir die dood
of ’n vers te skryf
voor dit sy gedagtes ontglip nie
duine is tot die laaste sandkorrel
uitgesorteer

Kobus Lombard
(Uit: Tussen toeval en willekeur, 2018)

Toerusting

 • Die Dameskring is ’n Christelike organisasie wat groot waarde heg aan die behoud en 
versterking van die gesin. Sedert 2019 word ’n Biddag vir Gesinne jaarliks aangebied as 
een van die nasionale projekte van Die Dameskring. Hulle wil graag die Christengemeenskap 
in Suid-Afrika inspireer om weer in 2024 saam te kom om by ’n spesiale geleentheid te bid 
vir kerngesonde gesinne wat geestelike en morele waardes uitleef. Hulle sou graag wou 
meehelp dat hierdie geleentheid jaarliks deel van gemeentekalenders sal word. Die Biddag 
vir Gesinne, geïnisieer deur die uitvoerende bestuur van Die Dameskring, vind vanjaar 
plaas op 12 Mei. Op 12 Mei wil hulle saam met gesinne kniel om te bid vir eie gesinne, vir 
die herstel van gesinswaardes, vir heling van gebroke gesinne, dat God ons kinders met 
wysheid sal seën om in uitdagende tye goeie besluite te neem, en vir die bewaring van die 
huwelik. Besoek www.dameskring.co.za vir meer oor Die Dameskring.

Kamp vir DPS-gesinne

Suzanne van Deventer vertel: “Die jaar se Gesinskamp van 21 tot 24 Maart sal onthou 
word as een van ons beste kampe nog. Op 21 Maart het al ons DPS-huise reeds teen 11:00 
gearriveer en kon die ouers en kinders rustig uitspan, uitpak en net weer lekker met mekaar 
opvang en stories uitruil. Tyd vir leeglê was daar egter nie, want die kamp was propvol gepak 
met groepe, spanbou-aktiwiteite en vele meer. Ons tema vir die jaar is Wees jou eie superhero 
en al die aktiwiteite is rondom dié tema beplan.

https://eur02.safelinks.protection.outlook.com/?url=http%3A%2F%2Fwww.dameskring.co.za%2F&data=05%7C01%7Cproduksie%40nhk.co.za%7C080061b39e9f40a592b808db08878c4b%7C7038b565ddf142c58877599c22f69a46%7C0%7C0%7C638113151558317368%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C2000%7C%7C%7C&sdata=9yHg8n4Cs9mVblBCXR0ZpUq3clScyFCGpYwK59Jidlw%3D&reserved=0

Voor die kamp het elke huis die opdrag gekry om ’n opvoering te kom doen oor waarvoor hul 
huis staan. Dit kon gedoen word deur ’n liedjie, voordrag of dans. Na weke se saam beplan, 
dink en oefen, kon elke huis Donderdagaand hul ʻmotto’ vir die jaar opvoer.

Die opgewondenheid op die kinders se gesiggies voor hulle op die verhoog gegaan het, en die 
konsentrasie en aansporing van die ander huise, het my weer eens laat besef hoe bevoorreg 
ons is dat hierdie stukkende kinders ons so vertrou om ons in hul diepste binneste toe te laat 
en hul stories met ons te deel.

Voor die kamp is sekere temas geïdentifiseer wat ons deur middel van groepaktiwiteite wou 
behandel. Temas was onder meer samehorigheid in gesinne, dissipline, respek,samewerking, 
vertroue en kommunikasie. As buitestander was dit werklik mooi om waar te neem hoe die 
gesinne met mekaar gesels, beplan en saamwerk met almal se sterkpunte in gedagte, om die 
aktiwiteite uit te voer. Die vrolike kinderstemme was soos musiek in ons ore.

Die afgelope jaar het ons weer bewus geword van die dinge wat ons kinders elke dag in 
die gesig staar, waarmee hulle gekonfronteer word en waarmee hulle worstel. Tegnologie, 
selfone en sogenaamde influencers op TikTok en Instagram het deesdae ’n groter invloed 
op kinders as maats en portuurgroepdruk. Kinders word dus daagliks gekonfronteer met hoe 
ander ’n superhero sien, en wanneer hulle na hulself kyk, skiet hulle heeltemal te kort. Dit is 
ons as ouers en maatskaplike werkers se taak om ons kinders te help ontwikkel in gesonde en 
selfstandige individue wat hul eie opinies kan vorm.

Lesse geleer tydens die kamp uit die monde van ons kinders:
 • Bad things happen to good people. Maak die beste daarvan.
 • Ek hoef nie vir alles bang te wees nie.
 • Teamwork is belangrik in ’n huis.
 • Met net ’n bietjie aandag, is enigiets moontlik.
 • ’n Klein bietjie geduld en baie selfbeheersing.
 • Almal gee vir my om, al dink ek nie altyd so nie.
 • Om my morele waardes altyd toe te pas, om vir myself op te staan en nee te sê vir die 

verkeerde goed.
 • Elkeen is uniek.

Dankie aan elke persoon wat ons gehelp het om die kamp moontlik te maak, hetsy deur 
donasies of gebed. Ons gaan die jaar binne met die wete: Ons maak ’n verskil!”

Bejaardesorg

 • Machteld Postmus-behuisingskompleks vir bejaardes in Brooklyn, Pretoria, beskik oor 
die volgende:

 ○ Tweeslaapkamer-woonregeenheid beskikbaar by Frans Boshoff teen R465 400.
 ○ Eenslaapkamer-huureenheid beskikbaar by Huis MacIntosh teen R5 330 (krag ens 

uitgesluit).

Kontak mev Hannelie Fourie by 012 325 1857 x216 vir meer inligting.

 • Louis Trichardt-behuisingskompleks vir bejaardes in Danville, Pretoria, bied kamer-
geriewe met twee etes per dag teen R3 850 per maand. Vir meer inligting, kontak mev 
Yvonne Willemse of matrone Jenny Wesson by 012 386 5310.

 • Ons Tuis (Andries Marié Oosthuizen) in Parys het plek beskikbaar in die tehuise vir 
versorging van verswakte bejaardes teen R9 760 per maand. ’n Volledige versorgingsfasiliteit 
sluit in 24-uur-versorging, drie maaltye per dag en sekuriteit. Behuisingsfasiliteite teen 
R5 990 per maand is ook beskikbaar op dieselfde perseel; dit sluit drie etes en weeklikse 
wasgoed en skoonmaak van kamers in asook gratis deelname aan sosiale programme. Vir 
meer besonderhede, skakel matrone Teresa Broodryk by 056 811 2185.



6

 • Seniordal-aftreeoord is die eiendom van die NHKA se Gemeente Pretoria en spesialiseer 
in lewensregverkope en verhuring aan selfversorgende persone ouer as 55 jaar. Die oord 
is geleë in die veilige omgewing van Rietondale in Pretoria. Seniordal beskik oor 24-uur-
veiligheidsdienste en toegangsbeheer, en bestaan uit die volgende woonstelle:

 ○ Eenslaapkamer: R515 000
 ○ 1½-slaapkamer: R520 000
 ○ Tweeslaapkamer: R560 000

Kontak Salomie Stolz by 012 329 4313 of 083 308 0520 (08:00-12:00) vir meer inligting.
 

 • Herfsakker Selfsorg-aftreeoord in Groblersdal: Behuising beskikbaar vir persone ouer 
as 60. Geen versorging beskikbaar nie, persone moet selfversorgend wees. Geen etes 
word voorsien nie. Eie tuin. Tariewe is per vierkante meter en verskil van huis tot huis. 
Deposito van twee maande huur betaalbaar. Vir meer besonderhede, skakel Frik Rossouw 
by 082 830 6591.

 • Belfast Rusoord bied onder meer 24-uur mediese versorging, CCTV, 24-uur-toegangs-
beheer, drie gebalanseerde maaltye per dag, en aktiwiteite vir elkeen. Daar is fasiliteite 
vir semiversorging, verswakte bejaardes, en woonstelle vir selfversorging. Kontak Riana 
de Villiers by 013 253 31211 / 063 663 7449 / manager@belfastrusoord.co.za vir meer 
inligting en tariewe.

 • Athalia Uitreik in Bloemfontein bied verblyf vir en versorging van bejaardes en persone 
met gestremdhede. Daar is enkel- en deelkamergeriewe in ’n huislike atmosfeer, verblyf 
met drie etes ingesluit, verblyf sonder versorging, en 24-uur-versorging. Navrae: 079 826 
6363 / 084 023 0315 / 051 522 6089 / navrae@athalia.co.za / www.athalia.co.za.

Fondsinsamelings

 • ’n Stukkie Marico Bosveldjuweel te koop 
Ten bate van NHKA Groot Marico 
14,2 hektaar, spruitoewer-eiendom 
Gerieflik toeganklik vanaf N4 
Twee boorgate, een toegerus, sementdam
Huise bouvallig, geen ESKOM 
Prys R1 550 000.00 onderhandelbaar 
Skakel Boet Nel by 083 700 9751

 • Gemeente Parys: Jagpakket-kompetisie
Sluitingsdatum: 24 November 2024
R300 per kaartjie
Wenner sal gekontak word binne 7 dae na die trekking
Reëlings sal getref word vir die jagseison 1 Mei – 31 Augustus 2025
1ste trekking: Buffel, verblyf van 2 nagte selfsorg vir 4 persone
2de en 3de trekkings: Blesbok elk
Jagvoertuig en gids; afslag van karkas
Navrae: nhkparyskerk@gmail.com / parys@nhk.co.za
Of Hannatjie Venter by 056 811 5026

 • Oornagfasiliteite: Seniordal. Seniordal beskik oor oornagfasiliteite vir persone wat 
vergaderings of kongresse moet bywoon, of wat dokters moet besoek, of verblyf benodig 
vir familie van persone wat in die hospitaal is. Daar is veilige parkering en 24-uur-sekuriteit. 
Vir navrae oor tariewe en vir besprekings, kontak Salomie Stolz gedurende kantoorure 
08:00-12:00 by 012 329 4318, of na ure by 083 308 0520.

mailto:manager@belfastrusoord.co.za
mailto:navrae@athalia.co.za
http://www.athalia.co.za
mailto:nhkparyskerk@gmail.com
mailto:parys@nhk.co.za

Studentesake

 • Studentebehuising. Gemeente Stellenbosch kan veilige behuising op die kerkterrein 
en op die kampus aan studente verskaf. Dit bestaan uit óf enkelkamers met gedeelde 
fasiliteite, óf eenmenswoonstelle. Skakel dr Chris le Roux by 079 495 3239 of stuur ’n e-pos 
na stellenbosch@nhk.co.za vir meer inligting.

 • Studentebehuising. Gemeente Philadelphia verskaf aan studente veilige behuising by 
Fleur de Lis op die kerkterrein. Dit bestaan uit enkelkamers met gedeelde fasiliteite. Die 
behuising is binne stapafstand van die kampus en winkelsentrums. Skakel dr Sanrie de 
Beer by 083 226 1866 of stuur ’n e-pos na nhkphiladelphia@gmail.com vir meer inligting.

Betaalde advertensies in hierdie nuusbrief

Die koste van advertensies is R250 per plasing (BTW ingesluit). Die verskuldigde bedrag 
moet uitgemaak word aan die Raad van Finansies, ABSA tjekrekening nommer 020-000-287, 
takkode 632-005, verwysing: u naam + Blitspos. Neem kennis dat die redaksie in uitsonderlike 
gevalle mag besluit om ’n advertensie nie te plaas nie en die adverteerder se geld terug te 
betaal. Meer besonderhede oor advertensies kan aangevra word van produksie@nhk.co.za.

’n Werker se gebed

Heer, 
ek dank u vir hierdie werk 

en die seëninge wat dit bied.
Waak vandag oor my en hou my veilig.

Gee my ’n gewillige gees en ’n tevrede hart.
Skenk my die ambisie om hard te werk 

en gee my die krag om dit waarmee ek begin het, 
af te handel.

Mag my hande altyd gereed wees 
om iemand anders se las ligter te maak.

Maar veral, Heer, 
herinner my dat die kwaliteit van my werk

vir almal om my
’n weerspieëling is 

van u teenwoordigheid in my lewe.
Amen.

za.pinterest.com

(Afrikaanse verwerking: Tessa Oppermann)

Dr Johan van Staden
Ds Etienne Fourie en dr Annelie Botha
Mev Tessa Oppermann
Mnr Hugo van Niekerk

